
ᓄᓇᕗᑦ ᒐᕙᒪᖓ 
ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᑐᐊᒐᖓ 
 ᑎᓕᐅᕆᔾᔪᑎ 

` 

  

ᐃᖅᑲᓇᐃᔭᖅᑎᐅᑉ 
ᑎᑎᖅᑲᖁᑎᖏᑦ 

1011 
ᓯᓚᓗᒃᐸᖕᓂᕆᔭᖓ 

 
 

ᐱᔾᔪᑕᐅᔪᖅ 
 

1. ᒪᓕᒋᐊᓖᑦ ᑕᕝᕙᓂ ᐊᕕᒃᓯᒪᓂᕐᒥ ᐋᖅᑭᒃᓯᒪᔪᑦ ᐱᖁᓪᓗᒋᑦ ᑲᔪᓯᑦᑎᐊᖏᓐᓇᕈᑎᑦ ᒐᕙᒪᒃᑯᓐᓄᑦ 
ᐱᔨᑦᑎᕋᐅᑎᑦ ᐊᑐᖅᑎᓪᓗᒋᑦ ᓯᓚᑲᒻᒪᖕᒧᑦ ᐃᓄᐃᑦ ᐊᑦᑕᕐᓇᖅᑐᒦᑎᙱᓪᓗᒋᑦ. 

 

ᑐᒃᓯᕋᐅᑕᖅ 
 

2. ᑖᓐᓇ ᐊᑐᐃᓐᓇᐅᑎᑕᐅᕗᖅ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᓐᓄᑦ.  
 

ᐊᑐᖅᑕᐅᔭᕆᐊᓖᑦ 
 

3. ᐃᓄᐃᑦ ᐃᓂᖃᖅᑐᑦ ᐅᑭᐅᖅᑕᖅᑐᖅ ᖃᓄᐃᓕᖓᓐᓇᖏᓐᓂ ᓂᕆᐅᒍᓐᓇᖅᑐᑦ 
ᐃᖅᑲᓇᐃᔭᕐᓗᑎᒃ, ᐊᒻᒪᓗᑦᑕᐅᖅ ᐅᐸᒍᑎᓂᕐᓂ ᐃᖅᑲᓇᐃᔮᒧᑦ ᐊᖏᕐᕋᒧᓪᓗ, ᓯᓚᑲᒻᒪᒃᑯᑦ. 

 
4. ᓄᓇᕗᒻᒥ ᒐᕙᒪᒃᑯᑦ ᐱᔨᑦᑎᕋᕐᕕᓕᑦ ᐃᓄᖕᓄᑦ ᐃᖅᑲᓇᐃᔭᖅᑎᖁᑎᖏᓐᓄᓪᓗ 

ᐋᖅᑭᒃᓯᒪᑎᑦᑎᓗᑎᒃ ᐱᒡᑦᑎᕋᐅᑎᐅᔭᕆᐊᓕᖕᓂᑦ ᓴᐳᒻᒥᓗᒋᑦ ᐋᓐᓂᐊᖃᖅᑕᐃᓕᒪᔾᔪᑎᑦ 
ᐊᑦᑕᕐᓇᖅᑕᐃᓕᒪᔾᔪᑎᓪᓗ ᐃᓄᖕᓄᑦ, ᐱᑎᑦᑎᑕᐃᓕᒪᓂᖅ ᓱᕋᒃᑎᑦᑎᓂᖅ ᐱᕈᖅᓯᐊᓂᒃ 
ᐱᖁᑎᓂᒃᓗ ᐱᓕᕆᐊᖃᕐᓗᑎᒃᓗ ᐃᖅᑲᖅᑐᐃᔨᑦ ᐊᑐᖃᑦᑕᖅᑕᖏᓐᓂ. 

 

5. ᐃᖅᑲᓇᐃᔭᖅᑎᑦ ᐱᓕᕆᐊᒃᓴᓕᑦ ᖃᐅᔨᑎᑦᑎᕙᒃᓗᑎᒃ ᐃᖅᑲᓇᐃᔭᕐᕕᖏᓐᓂ 
ᐃᓂᒋᓂᐊᖅᑕᓕᒫᖏᓐᓂ ᐃᖅᑲᓇᐃᔭᕐᓇᑦ ᐅᓪᓗᖏᓐᓂ ᑭᓯᐊᓂ ᓄᓇᕗᒻᒥ ᒐᕙᒪᒃᑯᑦ ᑎᑎᕋᕐᕕᖏᑦ 
ᒪᑐᔭᐅᒃᐸᑕ ᐅᕝᕙᓘᓐᓃᑦ ᐃᖅᑲᓇᐃᔭᖅᑎ ᐱᔾᔪᑎᖃᖅᐸᑕ ᐊᖅᑯᑎᑦᑎᐊᕙᐅᒋᓐᓃᑦ, 
ᐱᑕᖃᙱᓐᓂᖓ ᐃᓄᖕᓄᑦ ᐃᖏᕐᕋᔾᔪᑎᑦ ᖃᓄᑐᐃᓐᓇᕐᓘᓐᓃᑦ ᐱᔾᔪᑎᖃᑦᑎᐊᖅᑐᓂ 
ᐱᔾᔪᑎᖃᖅᐸᑕ ᓯᓚᑲᒻᒪᖕᒧᑦ. 

 
6. ᐋᖅᑭᒍᑎ ᓄᖅᑲᑎᓚᐅᑲᒍᑎᑦᑎᓂᕐᓂ ᐱᔨᑦᑎᕋᐅᑎᓂᒃ ᒪᑐᓯᓂᕐᓘᓐᓃᑦ ᐃᓚᖏᓐᓂ ᐅᕝᕙᓘᓐᓃᑦ 

ᑕᒪᒃᑭᕐᓗᒋᑦ ᓄᓇᕗᒻᒥ ᒐᕙᒪᒃᑯᑦ ᓄᓇᓕᖕᒥ ᑎᑎᕋᕐᕕᖏᑦ ᐊᖏᖅᑕᐅᔭᕆᐊᓕᒃ ᐃᓄᖕᓄᑦ 
ᐱᔪᓐᓇᖅᑎᑦᑎᔾᔪᑎᓕᖕᓄᑦ ᑕᐃᒪᐃᖁᓗᒍ. ᐋᖅᑭᒃᑕᖅ ᑐᓴᐅᒪᑎᑦᑎᔾᔪᑕᐅᔭᕆᐊᓕᒃ ᓄᓇᓕᖕᒥ 
ᐅᖃᓪᓚᒃᕕᒃᑯᑦ ᐊᒻᒪ, ᓇᓂᑐᐃᓐᓇᖅ ᐊᔪᕐᓇᙱᑉᐸᑦ, ᓴᖅᑭᑎᑕᐅᓗᓂ ᓄᓇᕗᒻᒥ ᒐᕙᒪᒃᑯᑦ 
ᖃᕆᑕᐅᔭᖓᑕ ᐃᑭᐊᖅᑭᕕᖓᒍᑦ ᐃᓄᖕᓄᓪᓗ ᑐᓴᖅᑎᑦᑎᔾᔪᑎᖓᒍᑦ. 

 
7. ᐱᔭᕆᐊᖃᓪᓚᕆᒃᑐᑦ ᐃᖅᑲᓇᐃᔭᖅᑏᑦ ᐱᓕᕇᓐᓇᕐᓂᐊᖅᐳᑦ ᐅᕝᕙᓘᓐᓃᑦ ᐅᓂᒃᑳᖃᑦᑕᕐᓗᑎᒃ 

ᐃᖅᑲᓇᐃᔮᒥᓂᒃ ᒪᓕᒡᓗᑎᒃ ᐱᓕᕆᕝᕕᖕᒥ ᑐᐊᕕᕐᓇᖅᑐᓕᕆᓂᕐᒧᑦ ᐱᔨᑦᑎᕋᐅᑎᓄᑦ ᐸᕐᓇᐅᑎᒥᒃ. 
 

8. ᓄᓇᕗᑦ ᒐᕙᒪᖓ ᑐᓴᖅᑎᑦᑎᓚᐅᖏᑎᓗᒋᑦ ᐊᓪᓚᕖᑦ ᒪᑐᓯᒪᓂᕋᖅᑕᐅᓗᑎᒃ, 
ᐃᖅᑲᓇᐃᔭᖅᑎᓕᒫᑦ ᐃᖅᑲᓇᐃᔭᕐᕕᒻᒦᖏᓐᓇᕆᐊᓖᑦ. 

9. ᐱᓪᓗᒋᑦ ᐱᔭᕆᐊᖃᓪᓚᕆᒃᑐᑦ ᐱᔨᑦᑎᕋᐅᑎᑦ, ᒥᓂᔅᑕᐃ ᑐᒡᓕᐊᑕ ᐊᖓᔪᖅᑳᖓ 

ᐊᔾᔨᒌᖏᑎᑦᑐᓐᓇᖅᑕᖏᑦ ᐃᖅᑲᓇᐃᔭᖅᑎᐅᑉ ᐊᓯᔾᔨᖅᑕᕐᓇᖅᑐᑦ ᐃᑲᕐᕋᖏᑦ ᐱᔭᕆᐊᖃᖅᐸᓪᓗ, 
ᐱᔪᓐᓇᖅᑎᓪᓗᒋᑦ ᐃᖅᑲᓇᐃᔭᖅᑎᑦ ᓯᓂᒃᑕᕈᓐᓇᕐᓂᕐᒥᒃ ᐱᓕᕆᕕᖕᒥ ᐱᖁᓪᓗᒋᑦ ᒪᓕᒋᐊᓕᖕᓂᑦ 
ᐱᔭᕆᐊᖃᓪᓚᕆᒃᑐᓄᑦ ᐱᔨᑦᑎᕋᐅᑎᓂᑦ.  ᑕᐃᒪᓐᓈᓗᒃ ᐋᖅᑭᒃᑕᐅᔪᓄᑦ ᐋᖅᑭᒍᑎᓗᓂ 
ᐃᓚᒋᓪᓗᓂᐅᒃ ᐃᖅᑲᓇᐃᔭᕐᕕᐅᑉ ᑐᐊᕕᕐᓇᖅᑐᓄᑦ ᐱᔨᑦᑎᕋᐅᑎᖏᓐᓄᑦ ᐸᕐᓇᐅᑎᖓᓂ 
ᑐᓴᐅᒪᑎᑕᐅᔾᔪᑕᐅᓵᓕᓗᓂ ᐊᒃᑐᖅᑕᐅᔪᓄᑦ ᐃᖅᑲᓇᐃᔭᖅᑎᓄᑦ. ᖃᓄᑐᐃᓐᓇᖅ ᐊᓯᔾᔨᕈᑎᔪᓄᑦ 
ᐃᖅᑲᓇᐃᔭᖅᑎᐅᑉ ᐊᑐᒐᔪᒃᑕᖓᑎᒍᑦ ᐃᑲᕐᕋᒃᑯᑦ ᐱᔾᔪᑎᖃᕋᔭᖅᑐᖅ ᐱᔪᓐᓇᖅᑎᑕᐅᔪᒧᑦ ᐃᑲᕋᓕᐊᑦ 
ᐅᖓᑖᓂ ᐃᖅᑲᓇᐃᔭᕐᓂᕐᒧᑦ, ᐃᖅᑲᓇᐃᔭᕆᐊᕈᓐᓇᙱᑦᑐᖃᖅᑎᓪᓗᒍ ᐃᖅᑲᓇᐃᔭᕐᓂᕐᒧᑦ 
ᐊᑭᓕᖅᓱᖅᑕᐅᔾᔪᑎᑦ ᐊᓯᖏᓪᓗ ᐊᔾᔨᕐᓚᖏᑦ ᐊᑭᓕᖅᑕᐅᔾᔪᑎᓄᑦ ᒪᓕᒋᐊᓕᖕᓂᑦ. 

 

10. ᑐᓴᖅᑎᑕᐅᔾᔪᑎᐅᓪᓚᑦᑖᖅᑐᖅ ᐃᖅᑲᓇᐃᔭᕐᕕᖕᓄᑦ ᓄᓇᓕᓕᒫᒧᓪᓘᓐᓃᑦ ᑎᑎᕋᕐᕖᑦ 
ᒪᑐᓂᖏᓐᓄᑦ ᐱᔪᓐᓇᖅᑎᑦᑎᙱᑦᑐᖅ ᐃᖅᑲᓇᐃᔭᖅᑎᑦᑎᔨ ᐱᑎᑦᑎᓯᒪᒃᐸᑦ ᐃᖅᑲᓇᐃᔭᖅᑎᓂᒃ 
ᑐᐊᕕᕐᓇᖅᑐᓄᑦ ᓄᓇᓯᐅᑎᓂᒃ ᐃᖅᑲᓇᐃᔭᕆᐊᕈᑎᒃᓴᖏᓐᓂ ᐅᑎᕈᑎᖏᓐᓂᒃᓗ. 

 
11. ᓄᓇᕗᑦ ᒐᕙᒪᒃᑯᑦ ᑐᓴᖅᑎᑦᑎᒃᐸᑕ ᓯᓚ ᐱᔾᔪᑕᐅᓗᓂ ᒪᑐᓯᒪᓂᐊᓕᕐᓂᖓᓂᒃ, ᐃᖅᑲᓇᐃᔭᖅᑎᑦ 

ᐱᔪᓐᓇᖅᑎᑕᐅᓗᑎᒃ ᓄᖅᑲᖓᔪᓐᓇᕐᓂᐊᖅᑐᑦ ᐊᑭᓕᖅᓱᖅᑕᐅᓗᑎᒃ. 
 

12. ᐃᖅᑲᓇᐃᔭᖅᑎ ᐃᖅᑲᓇᐃᔭᕆᐊᕈᓐᓇᙱᑉᐸᑦ ᓄᓇᓕᖕᓂ ᐊᖅᑯᑎᑕᖃᙱᓐᓂᖓᓄᑦ, 
ᓄᒃᑕᖅᑐᖃᙱᑎᓪᓗᒍ, ᐅᕝᕙᓘᓐᓃᑦ ᐊᓯᖏᓐᓂᒃ ᓈᒻᒪᒋᔭᐅᔪᓂᒃ ᐱᔾᔪᑎᖃᕐᓗᓂ, ᐃᖅᑲᓇᐃᔭᖅᑎ 
ᐊᑐᕈᓐᓇᖅᐳᖅ ᑲᑎᓯᒪᔪᓂᒃ ᓄᖅᑲᖓᔾᔪᑎᓂᒃ; ᐊᖏᖅᑕᐅᓂᖅ ᐊᖏᖅᑕᐅᔾᔮᙱᑦᑐᖅ. 

 
13. ᒥᓂᔅᑕᐅᑉ ᑐᒡᓕᐊ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑲᒪᒋᔭᖃᖅᑐᖅ ᑕᒪᒃᑮᓂᑦ ᐱᓇᔫᑎᓂᒃ 

ᑎᑎᕋᕐᕕᖕᒥᐅᑕᓕᕆᔾᔪᑎᓂᒃᓗ ᒪᓕᒋᐊᖃᖅᑕᖏᓐᓂ ᑕᕝᕙᓂ ᐊᕕᒃᓯᒪᓂᕐᒥ, ᐃᓚᐅᓪᓗᑎᒃ: 

• ᐋᖅᑭᒃᓯᓇᓱᖕᓂᖅ ᒪᑐᔭᐃᓐᓇᕆᓂᐊᕐᒪᖔᑦ ᐃᓚᐃᓐᓇᖏᓪᓘᓐᓃᑦ ᓄᓇᕗᒻᒥ ᒐᕙᒪᒃᑯᑦ 
ᐱᔨᑦᑎᕈᑎᖏᑦ ᓄᓇᓕᖕᒥ, ᐱᓕᕆᖃᑎᒋᓗᒋᑦ ᑎᒃᑯᐊᖅᑕᐅᓯᒪᔪᑦ ᓄᓇᓕᖕᒦᑦᑐᑦ 
ᐱᔪᓐᓇᖅᑎᑕᐅᔪᑦ; 

• ᑐᓴᐅᒪᔾᔪᑎᒋᓗᒍ ᑖᓐᓇ ᐋᖅᑭᒃᑕᖅ ᒐᕙᒪᓕᕆᔨᒃᑯᓐᓄᑦ ᐱᖁᓪᓗᒍ ᓯᓚ ᐱᓪᓗᒍ 
ᑐᓴᖅᑎᑦᑎᔾᔪᑎ ᓴᖅᑭᑕᐅᓗᓂ ᓄᓇᕗᒻᒥ ᒐᕙᒪᖓᑕ ᖃᕆᑕᐅᔭᒃᑯᑦ ᐃᑭᐊᖅᑭᕕᖓᒍᑦ 
ᑐᓴᒐᒃᓴᓕᕆᕝᕕᖓᓄᓪᓗ; ᐊᒻᒪᓗ 

• ᐱᓇᔪᑦᑎᐊᕋᓱᖕᓂᖅ ᐊᑐᐃᓐᓇᐅᑎᑦᑎᓂᕐᒧᑦ ᓯᕗᕙᓯᖕᓂᖅᓴᒥ ᖃᐅᔨᒃᑲᐃᔾᔪᑎᒥᒃ 
ᐊᔪᕐᓇᙱᓐᓂᓕᒫᖓᓂ ᓄᓇᕗᒻᒥ ᒐᕙᒪᒃᑯᑦ ᑎᑎᕋᕐᕕᖏᓐᓄᑦ ᐱᑎᑦᑎᕙᒡᓗᑎᒃ ᓇᓪᓕᐅᑯᒫᓂᒃ 
ᐱᓕᕆᓂᕐᓂᒃ (ᓲᕐᓗ ᑕᒻᒪᖅᓯᒪᔪᓐᓃᖅᑎᑦᑎᓂᖅ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ) ᐱᕕᖃᖁᓪᓗᒋᑦ 
ᐃᓂᒃᓴᓕᐅᕐᓂᖅ ᐃᓂᒃᓴᖏᓐᓂ. 

 
14. ᒥᓂᔅᑕᐃᑦ ᑐᒡᓕᐊᑕ ᐊᖓᔪᖅᑳᖏᑦ ᑲᒪᒋᔭᖃᖅᐳᑦ ᐅᑯᓂᖓ: 

• ᐱᕙᓪᓕᐊᑎᑦᑎᓂᖅ ᐃᖅᑲᓇᐃᔭᕐᕖᑦ ᐊᕕᒃᑐᖅᓯᒪᓂᖏᑎᒍᑦ 
ᐱᔨᑦᑎᕋᐅᑎᔭᐅᕆᐊᖃᓪᓚᕆᒃᑐᓂᒃ ᐸᕐᓇᐅᑎᓂᑦ ᑲᒪᒋᓗᒋᑦ ᓯᓚᑲᒻᒪᖕᓄᑦ; 

• ᐱᑎᑦᑎᓂᖅ ᐱᔭᕆᐊᖃᓪᓚᕆᒃᑐᓄᑦ ᐱᔨᑦᑎᕋᐅᑎᓄᑦ ᐃᖅᑲᓇᐃᔭᖅᑏᑦ 
ᑐᐊᕕᕐᓇᖅᑐᓄᑦ ᐃᖏᕐᕋᔾᔪᑎᓂᒃ ᓯᓂᒃᑕᕐᓗᑎᒃᓘᓐᓃᑦ ᐱᓕᕆᕕᖕᓂ 
ᐱᔭᕆᐊᖃᑐᐃᓐᓇᕆᐊᖃᖅᑐᒃᑯᑦ; ᐊᒻᒪᓗ  

ᓄᓇᕗᑦ ᒐᕙᒪᖓ 
ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᑐᐊᒐᖓ 
 ᑎᓕᐅᕆᔾᔪᑎ 

` 

  

 
15. ᐊᑖᓃᑦᑐᑦ ᓱᓕᔪᑦ ᐃᑲᔪᕐᓂᐊᖅᑐᑦ ᓇᓗᓇᐃᖅᓯᓗᓂ ᒪᑐᔭᐅᓂᕐᓄᑦ ᐋᖅᑭᒃᑕᓂ: 

 

i. ᓂᑦᑕᓂᖓ 200 ᒦᑕᐃᑦ ᑐᖔᓂᑉᐸᑦ; 
ii. ᐊᓄᕌᖏᓐᓇᖅᐸᑦ ᐃᑯᓪᓚᐅᒥᖃᑦᑕᖏᓪᓗᓂ ᐊᓄᕆᐅᑉ ᓴᙱᓂᖓ 60 ᑭᓚᒦᑕ 

ᐅᖓᑖᓄᖓᖃᑦᑕᖅᐸᑦ ᐃᑲᕐᕋᒧᑦ,  
iii. ᐊᓄᕆ ᐃᓚᓕᐅᑎᓗᒍ ᓂᒡᓚᓱᓐᓂᖓ -60−ᒦᑉᐸᑦ ᐅᖓᑖᓄᓪᓗᓃᑦ, 
iv. ᐊᑐᕆᐊᖅ ᓴᓕᒍᖅᑕᐅᖏᑉᐸᑦ ᐊᒻᒪᓗ ᓄᓇᓖᑦ ᒐᕙᒪᖏᑦ ᐃᓱᒪᓕᐅᕆᒃᐸᑕ 

ᐊᖅᑯᓯᕆᔩᑦ ᓴᓕᒍᑎᖏᑦ ᐳᐊᕆᔨᖏᑦ ᐱᓕᕆᖁᔭᐅᔪᓐᓃᖅᐸᑕ; ᐊᒻᒪᓗ/ᐅᕝᕙᓗᓃᑦ 
 

16. ᑕᐃᒪᐃᒃᑲᓗᐊᖅᑎᓪᓗᒍ ᒪᓕᒋᐊᓕᒃ 15, ᓄᓇᓕᖕᓂ ᒐᕙᒪᒋᔭᐅᔪᖅ ᓇᓗᓇᐃᖅᓯᒃᐸᑦ ᐊᖅᑯᑎᖏᑦ 
ᒪᑐᓯᒪᓂᖏᓐᓂᒃ , ᒥᓂᔅᑕᐅᑉ ᑐᒡᓕᐊ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐃᕐᖐᓐᓇᖅ ᑐᓂᓯᓂᐊᖅᐳᖅ 
ᓄᓇᓕᓕᒫᓂᒃ ᒪᑐᓯᒪᔪᒥᒃ. ᒪᑐᓯᒪᐃᓐᓇᕐᓂᐊᖅᑐᖅ ᑭᓯᐊᓂ ᓄᓇᓕᖕᓂ ᒐᕙᒪᒋᔭᐅᔪᑦ ᓇᓗᓇᐃᖅᓯᒃᐸᑕ 
ᐊᖅᑯᑎᓂᒃ ᒪᑐᐃᒃᑲᓐᓂᕐᓂᐊᕐᓂᖏᓐᓂᒃ. 

 

17. ᐃᖅᑲᓇᐃᔭᖅᑎ ᐅᓗᕆᐊᓱᒃᐸᑦ ᐊᖒᑉ/ᐊᕐᓇᐅᑉ ᐊᑦᑕᕐᓇᖅᑐᒦᓐᓇᔭᕐᓂᖓᓂᒃ ᐱᔭᕆᐊᖃᕈᓂ 
ᐊᖅᑭᑎᒋᓂᐊᖅᑕᖓ ᐃᖅᑲᓇᐃᔭᕐᕕᖓᓄᑦ ᓯᓚᑲᒻᒪᖕᒥ, ᐊᖑᑦ/ᐊᕐᓇᖅ ᐊᖏᕐᕋᖅᓯᒪᔪᓐᓇᖅᑐᖅ 
ᐱᑎᓪᓗᒍᓗ ᐃᖅᑲᓇᐃᔭᙱᓐᓂᖅ ᓄᖅᑲᖓᓐᓇᖅ ᐅᓪᓘᓗᓂ. 

 

ᖃᐅᔨᒋᐊᕐᕕᒃᓴᑦ 
 

18. ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᒃᑲᓐᓂᕈᒪᒍᕕᓪᓘᓐᓃᑦ, ᐅᓇ ᖃᐅᔨᒋᐊᕐᕕᒋᓗᒍ: 
 

ᑐᑭᒧᐊᑦᑎᑦᓯᔨ, ᑭᒡᒐᖅᑐᐃᔨᒃᑯᓐᓂ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔮᓂᓪᓗ 
ᕿᒥᕐᕈᓂᕐᒧᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ 
ᐃᖃᓗᐃᑦ, ᓄᓇᕗᑦ 
(867) 975-6211 

